
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০২
সেক্সপিয়র।



হইতে পরিত্রাণ পাইলাম। মহারাজও তাহার লোচনদ্বয় যৎকিঞ্চিৎ প্রফুল হইতে দেখিয়া প্রসন্নভাবে বলিলেন এঞ্জিল তুমি এই গুণবতী ভার্য্যার সহিত প্রণয় কর ইহার গুণেই মহা সঙ্কট হইতে নিস্তার পাইলে। পরে মেরিয়ানাকে সস্নেহ বচনে বলিলেন পতিদেবতে যাও স্বামি সহ স্বচ্ছন্দে কাল যাপন কর। পরিশেষে এঞ্জিলকে পুনবার বলিলেন সাবধান, অতঃপর কেবল মেরিয়ানাতে অনুরাগী হইও, আমি ইহাঁর কথোপকথন দ্বারা সচ্চরিত্রের বিশেষ প্রমাণ প্রাপ্ত হইয়াছি ঈদৃশী সুশীলা ধর্মিষ্ঠা পত্নীর বিমাননা পুনশ্চ কদাপি যেন না হয়। এঞ্জিল কিয়ৎকালমাত্র রাজকীয় শক্তি প্রাপ্ত হইয়াছিল কিন্তু তখন দয়া যে কি পদার্থ, হৃদয়ঙ্গম করিতে পারে নাই এক্ষণে মহারাজের অনুকম্পায় জীবন রক্ষা হওয়াতে তাহার মর্ম্ম বুঝিতে পারিল।

 অনন্তর নৃপতি ক্লাদিওকে আজ্ঞা করিলেন তুমি জুলিএটের পাণিগ্রহণ পুরঃসর পতি পত্নী ভাবে তাহার সহিত সুখে কাল যাপন কর। আর আপনি ইজাবেলের সুশীলতা ও সদ্গুণে পরম সন্তুষ্ট হওয়াতে তাঁহাকে বিবাহ করিতে মানস করিলেন। ইজাবেল তৎকালে ধর্ম্মশালার রীত্যনুসারে মুখাবরণ ধারণ করেন নাই সুতরাং অবাধে মহারাজের মানস পূর্ণ হইল। মহারাজ উদাসীনের বেশ ধারণ করত ঐ যুবতীর প্রতি যথেষ্ট সৌহৃদ্য ব্যবহার করিয়াছিলেন অতএব তরুণী পরিণয়ের পর কৃতজ্ঞতা পুরঃসর সেবা শুশ্রূষা করিতে অনুরাগিণী হইলেন। তাঁহার পতি ভক্তি দেখিয়া বায়ানা পুরবাসিনী যাবতীয় কামিনী সুশীল ও সচ্চরিত্রান্বিত হইতে লাগিল। ক্লাদিওর অনুতাপিনী বনিতা জুলিএটের তুল্য আর কেহ দুষ্কর্মে প্রবৃত্ত হইল না। অতএব কৃপালু মহীপাল দয়ার মাহাত্ম্যে সদ্গুণান্বিত বনিতা লাভ ও তদ্দ্বারা পুরবাসি মহিলা কুলের চরিত্র শোধন পুরঃসর পরম সুখে চরম কাল রাজত্ব করিতে লাগিলেন ইতি।

		 এই পাতা শেষ সম্পাদিত হয়েছে ১৩:১৩টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

